
dāridrya-dahana śiva stōtraṃ 
 

viśvēśvarāya narakārṇava tāraṇāya 

karṇāmṛtāya śaśiśēkhara dhāraṇāya । 
karpūrakānti dhavaḻāya jaṭādharāya 

dāridrya-duḥkha dahanāya namaśśivāya ॥       1 
 

gauripriyāya rajanīśa kaḻādharāya 

kālāntakāya bhujagādhipa kankaṇāya । 
gangādharāya gajarāja vimardhanāya 

dāridrya-duḥkha dahanāya namaśśivāya ॥       2 
 

bhaktipriyāya bhavarōga bhayāpahāya 
ugrāya duḥkha bhavasāgara tāraṇāya 

jyōtir-mayāya guṇanāma su-nṛtyakāya । 
dāridrya-duḥkha dahanāya namaśśivāya ॥       3 
 

charmānbarāya śavabhasma vilēpanāya 

phālēkṣaṇāya maṇikunḍala manḍitāya । 
manjīrapāda-yugaḻāya jaṭādharāya 

dāridrya-duḥkha dahanāya namaśśivāya ॥       4 
 

panchānanāya phaṇirāja vibhūṣaṇāya 

hēmāṃkuśāya bhuvana traya-manḍitāya । 
ānanda bhūmi varadāya tamōmayāya 

dāridrya-duḥkha dahanāya namaśśivāya ॥       5 

 
bhānupriyāya bhavasāgara tāraṇāya 

kālāntakāya kamalāsana pūjitāya । 

nētra-trayāya śubhalakṣaṇa lakṣitāya 

dāridrya-duḥkha dahanāya namaśśivāya ॥       6 
 

rāmapriyāya raghunātha varapradāya 

nāgapriyāya narakārṇava tāraṇāya । 
puṇyāya puṇya-bharitāya surārchitāya 

dāridrya-duḥkha dahanāya namaśśivāya ॥       7 
 

muktīśvarāya phaladāya gaṇēśvarāya 

gītapriyāya vṛṣabhēśvara vāhanāya । 
mātaṃga-charma vasanāya mahēśvarāya 

dāridrya-duḥkha dahanāya namaśśivāya ॥       8 
 

vasiṣṭhēna kṛtaṃ stōtraṃ sarvarōga nivāraṇam 
sarva saṃpatkaraṃ śīghraṃ putrapautrādi vardhanam 

trisandhyaṃ yaḥ paṭhēn-nityaṃ sa hi svarga mavāpnuyāt ॥ 

 
 
 
 
 

॥ iti śrī vasiṣṭha virachitaṃ 

 dāridrya-dahana śiva stōtram saṃpūrṇam ॥ 

 


